
題錢舜舉馬圖

作者：劉基　元末明初

本作品收錄於《列朝詩集/甲前02》

吳興公子雅好奇，欲把丹青競天巧。

花蜂柳鶯看已足，貌得驊騮圖更好。

浪花滿身蹄削諲，兩耳抽出春筍尖。

風鬃欲拂九霄霧，隅目似掛高秋蟾。

昨者王良失鞿鞚，封狼咆哮蛇豕哄。

天閑乘黃越在野，出車未見歌南仲。

嗚呼！安得此馬背負郭令公，掃清四海歸奏明光宮。

此作品在全世界都属于公有领域，因为作者逝世已经超过100年，且作品于1931年1月1日

之前出版。

